
Pinkster is uitgedien!

[Lank lewe Pinkster?]

1. Raak vir 'n paar oomblikke stil. Dink aan die dag en raak bewus daarvan dat God in
jou dag was en steeds is. Elkeen bid in stilte vir die res van hierdie byeenkoms. Die
voorganger sé “amen”.

2. Die gebruik van Pinksterdienste kom al van ongeveer 1860 af in die NG Kerk. Elkeen
het waarskynlik 'n paar lewende [soms komiese?] herinneringe van Pinksterdienste
uit die verlede. Deel dit sommer so in die groot groep met mekaar.

3. Watter van die volgende stellings oor Pinkster en Pinksterdienste verwoord die
beste hoe jy daaroor voel:

a) Ons behoort weer terug te gaan na die 10 dae van Pinksterdienste

b) Die tyd vir Pinksterdienste is verby — daar is genoeg ander geleenthede in die
gemeente waar ons geestelik verryk en toegerus word

c) Dit kan maar nog gehou word vir die wat daaraan behoefte het

d) Pinkster is nie meer wat dit was nie; voorheen was dit bidure en nou is dit net
dienste; ek soek weer regte Pinksterbidure

€) iiiiriiiens [iets anders]

4. Lees Daniél 1 saam [Laat een persoon dit voorlees] Probeer net oplet na waar jou
gedagtes vashaak. Wat tref jou in die gedeelte? Waaroor wonder jy? Waar sal jy 'n
vraagteken of ‘n uitroepteken wou neersit? Deel dit met mekaar. [As die groep meer
as 6 is, deel in groepies van ongeveer 3 vir hierdie terugvoer. Groepies kan dan ook
terugvoer in die grootgroep gee.]

Daniél en sy vriende in die paleis van Nebukadnesar

1 In die derde regeringsjaar van koning Jojakim van Juda het koning Nebukadnesar van Babel teen
Jerusalem opgetrek en dit beleér. “Die Here het vir koning Jojakim oorgegee in Nebukadnesar se mag,
en ook 'n gedeelte van die tempelgereedskap, en hy het dit na Sinar, na die tempel van sy god toe gevat,
en daar het hy dit in die voorraadkamer van die tempel van sy god gebére.

*Die koning het vir Aspenas, sy hoofpaleisbeampte, beveel om uit die Isracliete jongmanne na die
paleis toe te bring, uit die koninklike geslag en uit die geslag van vername mense. “Die jongmanne
moes sonder liggaamsgebrek wees, mooi, toegerus met kennis, verstandig, bekwaam en in staat om in
die paleis diens te doen. Hulle moes onderrig word in die Galdeérs se skrif en taal. *Die koning het
bepaal dat hulle 'n daaglikse porsie van sy kos en wyn moet ontvang en dat hulle drie jaar lank opgelei
moet word. Daarna moet hulle in diens van die koning tree. %0Onder hierdie Judeérs was daar Daniél,
Gananja, Misael en Asarja, ‘maar die hoofpaleisbeampte het vir hulle ander name gegee: Daniél is
Beltsasar genoem, Gananja Sadrag, Misael Mesag en Asarja Abednego.

*Daniél het hom voorgeneem om hom nie met die koning se kos en wyn te verontreinig nie en hy
het die hoofpaleisbeampte vergunning gevra om dit nie te gebruik nie. *God het die hoofpaleisbeampte
gunstig en simpatiek gestem teenoor Daniél. ""Maar hy het vir Daniél gesé: “Ek is bang vir die koning.
Hy het bepaal wat julle moet eet en drink en as hy sien julle voorkoms is nie so goed soos dié van die
ander jongmanne van julle ouderdom nie, is ek oor julle in die moeilikheid by hom.”




"Toe sé Daniél vir die amptenaar wat deur die hoofpaleisbeampte aangestel is om toesig te hou oor
Daniél, Gananja, Misael en Asarja: '*“Maak asseblief tien dae lank 'n proefneming met ons en laat
hulle vir ons net groente gee om te eet en water om te drink. 13Vergelyk dan ons voorkoms met dié van
die jongmanne wat van die koning se kos eet, en handel dan met ons na bevind van sake.”

"Die amptenaar het toe hulle versoek toegestaan en tien dae lank 'n proefneming met hulle gemaak.

'>N4 tien dae het hulle mooier en gesonder daar uitgesien as die jongmanne wat van die koning se
kos geéet het. '°Toe het die amptenaar die koning se kos en wyn vir goed van hulle af weggehou en vir
hulle net groente gegee.

God het aan hierdie vier jongmanne verstand gegee en insig in alles wat geskryf is, en ook
wysheid. Dani€l kon enige gesig of droom uitlé.

80p die tyd wat koning Nebukadnesar bepaal het dat die jongmanne voor hom gebring word, het
die hoofpaleisbeampte dit gedoen. '*Die koning het met hulle gepraat en hy het onder almal niemand
gevind soos Daniél, Gananja, Misael en Asarja nie. Toe het hulle in diens van die koning getree.

*In enige saak wat wysheid en insig vereis het en waaroor die koning hulle uitgevra het, was hulle
tien maal beter as al die towenaars en voorspellers in sy hele koninkryk.

*'Daniél het in diens van die paleis gebly tot die eerste regeringsjaar van koning Kores.

BESPREEK

Daniél en sy vriende moet hulle geloof behou en leer uitleef in 'n vreemde land en
vreemde Kultuursituasie. Wat maak dit tans vir jou as Christen

© makliker as in die vorige bedeling [ou SA] om jou geloof uit te leef ?
® moeiliker as in die vorige bedeling om jou geloof uit te leef?

Pinkster 2009

Dit is vanjaar vanaf Maandag 25 tot Donderdag 28 Mei elke aand om 19:00. Ons hou dit
vanjaar weer saam met Stellenbosch Gemeente. Daar is elke aand 'n byeenkoms in

Moederkerk [Klassieke diens]

Kruiskerk [Informele diens]

Die Kweekskool se kapel [Meditatiewe Byeenkoms]
die Hofmeyrsaal [Kinder-Pinkster]

b b o

Die Skrifgedeelte is Daniél 1-5 en die tema is “Richt click Daniel.doc

Lewenshulp uit Daniél”

Sluit af deur almal saam die Ons Vader gebed hardop te bid:

Onse Vader wat in die hemele is,

laat u Naam geheilig word;

laat u koninkryk kom;

laat u wil geskied, soos in die hemel net so ook op die aarde;

gee ons vandag ons daaglikse brood;

en vergeef ons ons skulde, soos ons ook ons skuldenaars vergewe;

en lei ons nie in versoeking nie, maar verlos ons van die Bose.

Want aan U behoort die koninkryk en die krag en die heerlikheid tot in ewigheid.
Amen.




